
ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ 

ᓄᕙᒡᔪᐊᕐᓇᖅ-19−ᑖᖅᑕᐃᓕᒪᒍᙱᒥᒃ 

ᑲᐱᔭᐅᓚᐅᖅᑎᓪᓗᑎᑦ  
ᑎᑎᕋᖅᑕᐅᓯᒪᓂᖏᑦ 2.0 ᒫᔾᔨ 29, 2021 

ᑭᓱᓂᑦ ᓂᕆᐅᒋᐊᖃᖅᐳᖓ ᐅᓪᓘᓂᐊᖅᑐᓂᑦ ᐊᒡᒋᖅᑐᓂᑦ? 

• ᑲᐱᔭᐅᓚᐅᖅᑎᓪᓗᒋᑦ ᐋᓐᓂᐊᓲᑦ ᑲᐱᔭᐅᕝᕕᖏᖕᓂ, ᐊᐅᐸᖅᓯᓲᑦ, ᐳᓪᓕᓲᓪᓗ, ᑕᖃᒪᓲᖑᔪᑦ, ᓂᐊᖁᕐᓕᖓᓪᓗᑎᑦ, 
ᓄᑭᖏᑦ ᐋᓐᓂᐊᖅᑐᑦ, ᐆᓕᔪᑦ, ᓇᒡᒍᐊᕐᓗᖦᖢᑎᑦ, ᐊᒻᒪᓗ ᐆᓇᐸᓗᓲᖑᓪᓗᑎᑦ.  

• ᑎᒥᖏᑦ ᓈᒻᒪᒃᓴᙱᓗᐊᖅᑐᐊᓘᓲᑦ ᖃᑦᑏᓐᓇᑯᓗᐃᑦ.  ᓘᒃᑖᑦ ᐅᕝᕙᓘᓐᓃᑦ ᐋᓐᓂᐊᓯᐅᖅᑏᑦ ᐅᖄᓚᕕᒋᓗᒍ 
ᐅᕝᕙᓘᓐᓃᑦ ᐋᓐᓂᐊᕐᕕᒻᒧᑦ ᑐᐊᕕᕐᓇᖅᑐᒨᕐᓗᑎᑦ ᖃᓂᓛᕐᒧᑦ ᐃᓕᖕᓄᑦ ᐅᑯᓂᖓ ᑎᒦᑦ ᓈᒻᒪᒃᓴᙱᑦᑐᒥᓂᐅᒍᓂ 
ᐱᖓᓱᑦ ᐅᓪᓗᑦ ᐃᓗᐊᓂ ᑲᐱᔭᐅᓚᐅᖅᑎᓪᓗᑎᑦ: ᐱᖑᔭᒃᑐᑦ, ᑮᓇᐃᑦ ᖃᓃᓪᓘᓐᓃᑦ ᐳᓪᓕᕐᓗᑎᒃ, 
ᐋᓂᖅᓵᕈᓐᓇᑦᑎᐊᕈᓐᓃᕐᓗᑎᑦ, ᖃᑯᖅᓯᓯᒪᓗᑎᑦ ᐊᒻᒪᓗ ᐅᐃᕐᖓᑐᒻᒪᕆᐅᓗᑎᑦ, ᐆᓇᖅᑐᒻᒪᕆᐅᒍᕕᑦ 
(ᐅᖓᑖᓃᓪᓗᓂ ᐆᓇᕐᓃᑦ 40°C), ᖀᖅᓱᖅᑐᖅ, ᐊᓯᐊᓘᓐᓃᑦ ᐱᒻᒪᕆᐅᔪᖅ ᖃᓄᐃᒃᑯᕕᑦ (ᓲᕐᓗᒃ ᑲᑭᓪᓚᓛᑦᑎᔪᖅ 
ᐅᕝᕙᓘᓐᓃᑦ ᐃᑉᐱᓐᓂᐊᙱᑦᑐᖅ). 

• ᐊᔅᑐᕋᔨᓂᑲ/ᓄᕙᒡᔪᐊᕐᓇᖅᑖᖅᑕᐃᓕᒪᒍᑎ ᑲᐴᑎ ᖃᑦᑏᓐᓇᒻᒪᕆᑯᓗᓐᓄᑦ ᑲᐱᔭᐅᓚᐅᖅᑎᓪᓗᒋᑦ ᐃᓄᐃᑦ 
ᐋᓐᓂᐊᓕᖅᑐᒻᒪᕆᐅᓲᑦ ᖃᐅᔨᒪᔭᐅᔪᑦ ᑲᐱᔭᐅᓚᐅᖅᑐᑦ ᐃᔾᔪᖅᑲᖅᑖᖃᑦᑕᖅᑐᑦ. ᓇᓕᐊᓐᓂᑐᐃᓐᓇᖅ ᑖᒃᑯᓇᙵᑦ 
ᑎᒦᑦ ᓈᒻᒪᒃᓴᙱᑦᑐᕕᓂᐅᑉᐸᑦ ᑲᐱᔭᐅᓚᐅᖅᑎᓪᓗᑎᑦ ᐋᓐᓂᐊᕐᕕᖕᒥ ᑲᒪᒋᔭᐅᑲᐅᑎᒋᔭᕆᐊᖃᖅᑐᑎᑦ: 
ᐊᓂᕐᓂᑭᒃᑯᕕᑦ, ᓴᕝᕕᒃᑯᑦ ᐋᓐᓂᐊᕈᕕᑦ, ᐳᓪᓕᖅᐸᑎᑦ ᓂᒡᓕᓇᖅᐸᑕ ᓇᓕᐊᑐᐃᓐᓇᖅ ᑕᓖᑦ ᓂᐅᒃᑭᓘᓐᓃᑦ, 
ᓈᙳᒍᕕᑦ, ᓂᐊᖁᙳᔪᒻᒪᕆᐅᒍᕕᑦ ᓂᐅᖁᙳᓕᖅᐸᓪᓕᐊᑐᐃᓐᓇᕈᕕᓪᓘᓐᓃᑦ ᐅᕝᕙᓘᓐᓃᑦ ᑕᐅᑐᑦᑎᐊᙱᓕᕈᕕᑦ, 
ᐅᕝᕙᓘᓐᓃᑦ ᐊᒥᓱᓂᑦ ᒥᑭᔫᒐᓗᐊᓂᑦ ᑎᓪᓘᔭᕈᕕᑦ, ᐊᐅᐸᖅᑐᒡᒍᑕᐅᔪᑦ ᐅᕝᕙᓘᓐᓃᑦ ᐃᑦᑎᙳᐊᑦ ᑎᒥᖕᓂ 
ᐅᕝᕙᓘᓐᓃᑦ ᐊᐅᒃ ᐅᕕᓂᑉᐱᑦ ᐊᑖᓂ ᓴᖅᑭᕈᓂ. 

ᒪᓕᒋᐊᖃᖅᐳᖓ ᓱᓕ ᓄᕙᒡᔪᐊᕐᓇᖅ-19 ᐃᓄᐃᑦ ᑭᒃᑯᑐᐃᓐᓇᐃᑦ ᐋᓐᓂᐊᖅᑕᐃᓕᒪᓂᖏᖕᓄᑦ 

ᒪᓕᑦᑕᐅᔭᕆᐊᓕᖕᓂᑦ? 

• ᓄᕙᒡᔪᐊᕐᓇᖅᑖᖅᑕᐃᓕᒪᒍᙱ ᓴᐳᑎᒃᑲᓐᓂᕈᑎᐅᖕᒪᑦ ᓄᕙᒡᔪᐊᕐᓇᖅ-19−ᑖᖁᓇᒃ.  ᓯᕗᓪᓕᕐᒥᒃ ᑭᖑᓪᓕᕐᒥᓘᓐᓃᑦ 
ᑲᐱᔭᐅᓚᐅᖅᑎᓪᓗᑎᑦ ᓄᕙᒡᔪᐊᕐᓇᖅ19-ᑖᖅᑕᐃᓕᒪᒍᑎᒥᒃ ᒪᓕᒋᐊᖃᖅᑐᑎᑦ ᓱᓕ ᓄᕙᒡᔪᐊᕐᓇᖅ-
19−ᑖᖅᑕᐃᓕᒪᓂᕐᒧᑦ ᒪᓕᒃᑕᐅᔭᕆᐊᓕᖕᓂᒃ, ᓲᕐᓗᒃ ᑮᓇᕐᒧᑦ ᒪᑐᐊᖅᓯᒪᓗᑎᑦ, ᐃᓄᖕᓂᑦ ᐅᖓᓯᒃᓴᖃᑦᑕᕐᓗᑎᑦ 
ᐊᒻᒪᓗ ᐊᒡᒐᑎᑦ ᐅᐊᓴᖃᑦᑕᕐᓗᒋᑦ.  

• ᐅᐊᑦᑎᖃᑦᑕᕐᓗᑎᑦ ᓄᕙᒡᔪᐊᕐᓇᖅ-19−ᖃᙱᒃᑲᓗᐊᕐᒪᖔᖅᐱᑦ ᐊᒻᒪᓗ ᖃᐅᔨᓴᖅᑕᐅᓗᑎᑦ ᐋᓐᓂᐊᓕᕐᓂᕈᕕᑦ 
ᓄᕙᒡᔪᐊᖅᑐᓄᑦ ᐋᓐᓂᐊᕈᑕᐅᓲᓂᑦ. 

  

https://covid19-sciencetable.ca/sciencebrief/vaccine-induced-prothrombotic-immune-thrombocytopenia-vipit-following-astrazeneca-covid-19-vaccination/


 

2 | ᒪᑉᐱᒐᖅ 

ᖃᖓ ᐅᑎᕆᐊᖃᕋᔭᖅᐳᖓ ᑭᖑᓪᓕᕐᒥᒃ ᑲᐱᔭᐅᒐᔭᕋᒪ? 

• ᒪᕐᕈᐊᖅᑎᖅ ᑲᐱᔭᐅᔭᕆᐊᖃᕋᕕᑦ ᓄᕙᒡᔪᐊᕐᓇᖅᑖᖅᑕᐃᓕᒪᒍᑎᒧᑦ ᑎᒦᑦ ᓴᐳᒻᒥᒍᓐᓇᖁᓪᓗᒍ. ᑖᓐᓇ 
ᓯᕗᓪᓕᖅᐹᕆᒍᕕᐅᒃ ᑲᐱᔭᐅᓗᑎᑦ ᓄᕙᒡᔪᐊᕐᓇᖅ-19-ᑖᖅᑕᐃᓕᒪᒍᙱᒧᑦ, ᖃᐅᔨᒪᑦᑎᐊᓛᖅᐳᑎᑦ ᑭᖑᓪᓕᕐᒥᒃ 
ᑲᐱᔭᐅᒃᑲᓐᓂᓛᕋᓗᐊᕐᒪᖔᖅᐱᑦ ᓘᒃᑖᓕᐊᕐᕕᒻᒧᑦ ᐅᕝᕙᓘᓐᓃᑦ ᐃᓂᒃᓴᓕᐅᕈᑎᑎᒍᑦ ᐃᓂᒃᓴᓕᐅᕐᓗᑎᑦ.  ᑭᖑᓪᓕᕐᒥᒃ 
ᑲᐱᔭᐅᓕᕐᒥᒍᕕᑦ ᓇᒃᓴᓛᖅᐸᑦ ᑎᑎᕋᖅᓯᒪᔪᖅ ᑲᐱᔭᐅᔾᔪᑎᒥᓂᖅᐱᑦ ᓇᓕᖅᑲᖓ ᖃᐃᑕᐅᖅᑲᔪᖅ ᐅᓪᓗᒥ. 

